
JAIONE M“RELAGA LEKEITIOKO ALKATEA

«Instituzioak derrigor
inplikatu behar dira»

UEMA eguna, urtetik urtera, herrialdez aldatzen da. Aurten

Bizkaiari egokitu zaio, eta Zuzendaritzatik jai eguna antolatzeko

egin dioten proposamena pozik hartu dute lekeitiarrek.

Lekeitio orain dela hiru urte sar-
tu zen UEMARD, oraingo legeal-
diaren hasieran. UEMAn egin-
dako lana, Lekeitioko egoera,
eta euskararen erronkakizan di-
tu hizpide Lekeitioko alkate
Jaione Murelagarekin.

M Hiru urte dira UEMAn sartu
zinetela. Zelan baloratzen
duzue orain arteko lana?
Sartu ginenetik, Udalean nor-
malizazio plangintzaren premia
ikusten genuen. 15 urte dira
euskararen inguruko udal arau-
tegia onartu zena, baina ez du
jarraipenik izan, eta asmoen ai-
torpen hutsean geratu zen.
UEMAn sartu aurretik, Aman-
komunazgoan zegoen Euskara
zerbitzua egoeraren diagnosia
egiten hasizen, eta UEMAnD sar-
tu eta horretaz baliatu gara.

B Zein helbururekin sartu zi-
neten?

Arrazoi bi izan ditugu sartzeko:
batetik, euskal udalek arnasa
hartu beharra daukagulako, eta,
bestetik, gure egoera berean
dauden udalekin batzea ona de-
lako egunerokoan euskara nor-
malizatzeko, eta, duda barik,
udal bakoitza bere kontura ibili
beharrean batzen bagara, era-
ginkorrago izango gara.

M Zelako egoeran dago Lekei-
tion euskara?

Azken kale neurketen emaitzek
erakutsi dutenez, erabilpenari
eutsi egiten diogu, baina badau-
de kontuan izateko gauza ba-
tzuk. [zan ere, euskara erabiltze-
akezduesannahiepelaburrean
okerrera egingo ez duenik. Nor-
malizazioaren ardatzetako bat

erabilpena da, eta hortaz, kez-
katuta gaude.

M Eta zeintzuk dira euskarak
kontra dauzkan faktoreak?
Kanpotik jende asko etortzen
da Lekeitiora, eta horien eragi-
na ez dago ukatzerik, baina ba-
tez ere beste arlo batzuk hartu
behar dira kontuan, hala nola,
komunikabideak eta baliabide
informatikoak.

B Zeintzuk dira euskarak di-
tuen erronka nagusiak?
Aipagarria eta gogor salatzekoa
da Osasungintzan gertatzen ari
dena. Euskaraz eman ahal den
zerbitzua kasualitatez baino ez
da, ez euskara irizpidetzat jarri-

ta daukatelako. Horrez gain, hor
dago Bizkaibus zerbitzua, era-
bat erdalduna; eta baita Epaite-
gia ere. Lekeition Epaitegiko
zerbitzua euskaraz ematen da,
baina estatu mailako entitatea
denez, ezer gutxi bete genezake
euskaraz. Horren haritik, Gerni-
kako Epaitegiarena ere salatze-
koa da, epaile euskaldun baka-
rra kendu egin dutelako. Hiru
erronka hauek eskualde osoko-
ak ere badira.

H Non jarribehar da indarra?
Hizkuntzabat ez du errekupera-
tuko hiztunak bakarrik. Institu-
zioek derrigorrez inplikatu be-
har dute normalizazioan.

